1Juan1:1 i 1Juan 1:7

Carta ki'ma guu n-kidava'a
ua

Ianani Tnu'u Ianyuux

1 Ka kakune'e-da Ia Xa daa tuu nde ki'na nuu.
N-ka teku-da tnu'u n-ja'an-ia. Xi'in nuu-da n-ka

Xini-da-ia. N-ka xo nde'a-da-ia, te xi'in nda'a-da
n-ka tnii-da-ia. Ia nani Tnu'u Ianyuux kuu-ia.
Kida-ia xa xtuu va'a fiayiu xi'in Ianyuux. 2N-kixi-ia
nde fufiayiu ya'a. N-ka xini-da-ia, te ka ja'an
ndaa-da xaxe'e-ia. Ka ja'an-da nuu mee-n, xa
antecas xa kua'a ntdaa xa io te x4 daa tuu mee-ia,
te ka ja'an-da nuu-n xa dani kutuu-ia kuia ma
jin ndi't. N-xo0 tuu-ia xi'in Taa-ia lanyuux, te
n-kixi-ia nuu xtuu mee-ro. 3 Xa n-ka xini-da, ka
ja'an-da nuu mee-n. Xa n-ka teku-da, ka ja'an-da
nuu mee-n. Ka ja'an fia'a-da xa kunduu koio

mee n xi'in mee- da Chi kunduu koio mee-da
xi'in Ianyuux te xi'in Da'ya Yii-ia, Jesucristu. 4 Ka

kidava'a-da carta ya'a nuu mee-n, xa kuvete-ro xa
kuvete ka-ro ntdaa-ro.

Luz va'a ka koko kuu Ianyuux

5 N-ka teku-da tnu'u n-ja'an Jesucristu, te tnu'u
jjan kachitnu'u-da. N-ja'an-ia xa kida Ianyuux
Xa jini-ro-ia. N-ja'an-ia xa luz va'a ka koko kuu
[anyuux, te nuu tuu mee-ia, nuncas fiatu kuu nuu
nee. $Nux ja'an-ro xa kunduu-ro xi'in Ilanyuux, ko
dani kida-ro kuechi, kuu na kuu xa xika-ro nuu
nee. Nux du'a kuu, kuu xa ja'an-ro tnu'u vete,
te fia kida-ro xa kuu xandaa. 7 Nuu tuu Ianyuux,
kuu nuu kanda. Nux kida-ro xava'a, tuu-ro xi'in

Ianyuux, te kunduu va'a-ro, iin-ro xi'in inka-ro. Te
xaxe'e xa n-xi'i Da'ya Yii-ia, Jesucristu, xaxe'e-ro,
ndada ndoo fia'a Ianyuux ntdaa kuechi-ro.

8 Nux ja'an-ro xa fatu kida-ro kuechi,
danda'u-ro mee-ro, te fatu kutnuni ini-ro xa
kuu xandaa. 9 Nux na'ma-ro kuechi-ro, na'a-ro
xa ndadandaa Ianyuux kuechi-ro. Na'a-ro xa
taxkanu ini-ia kuechi-ro. Na'a-ro xa ndada ndoo
fa'a-ia kuechi-ro. 19 Nux ja'an-ro xa fiatu kida-ro
kuechi, du'a ja'an-ro xa ja'an Ianyuux tnu'u vete,
chi ja'an Ianyuux xa ntdaa-ro kuu fayiu ka kida
kuechi. Nux ja'an-ro xa fiatu kida-ro kuechi, fiatu
jandixa-ro tnu'u n-taxi-ia.

2

Nujuiin Cristu nuu Ianyuux xaxe'e-ro

1Da'ya kuechi-da, kidava'a-da carta ya'a nuu-n,
xa maxku kada koio ka-n kuechi. Ko iin fayiu,
nux na kada-i kuechi, te nujuiin Jesucristu nuu
Taa-ia Ianyuux xaxe'e-ro. Xaxe'e Xa nuncas fia
n-kida Jesucristu ni iin kuechi, kua'a-ia xa ja'an-ia
nuu Ianyuux xaxe'e mee-ro. 2Xaxe'e Jesucristu,
taxkanu ini fia'a Ianyuux kuechi-ro. Chi na n-xi'i
Jesucristu nuu curuxi, n-chiya'u-ia kuechi mee-ro,
te diuni n-chiya'u-ia kuechi ntdaa fiayiu fiufiayiu.

3 Nux kida-ro xa ta'u tniu Ianyuux, na'a-ro xa
kunduu-ro xi'in mee-ia. 4 #n fayiu, nux ja'an-i:
“Joon, kunduu-r xi'in Ianyuux”, ko fia kida mee-i
xa ta'u tniu-ia, ja'an-i tnu'u vete, te fiatu kidatniu
tnu'u lanyuux anu-i. 3 Ko iin fiayiu, nux jandixa-i
tnu'u Ianyuux xi'in ntdaa anu-i te du'a kida-i,
xandaa kuu xa xemani fayiu jan Ianyuux. Du'a
xini-ro xa kunduu-ro xi'in Ianyuux. 6 #n fayiu,

nux ja'an-i xa kunduu-i xi'in lanyuux, io xa kada
mee-i xava'a, na n-kida Jesucristu xava'a.

Tnu'u ta'u tniu xee
7 Nani-da ku'a-da, fiatu kidava'a-da iin thnu'u ta'u
tniuxee. Tnu'ukidava'a-da vitna, iin nuu kuu xi'in
tnu'u n-ka tnii-n nde ki'na nuu. X4 n-ka teku-n
tnu'uta'utniuya'a. 8Ko diuni, nd kuuiin tnu'uta'u

tniu xee, da kuu tnu'u kidava'a-da vitna. Na n-xo
tuu ]esucristu Nufiayiu, n-kida-ia na ja'an tnu'u
ya'a, te vitna ka kida mee-n nd ja'an tnu'u ya'a.
Du'a kuu, chi xaxe'e xa vax ndi'i xanee, chi xa
n-kixi Jesucristu te dakutnuni mee-ia fiufiayiu.

9 Nux ja'an iin flayiu xa tuu-i nuu kanda, ko
xini u'u-i Nani-i ku'a-i, dani tuu-i nuu nee. 10 Nux
xXemani in flayiu fani-i ku'a-i, tuu-i nuu kanda
Ianyuux, te fia xe ki'i-i kuechi. 11 Nux fia xemani
#in Nayiu Aani-1 ku'a-i, tuu-i nuu nee, te xika-i nuu
nee. Te fia Xini-i ndexu ji'in-i, chi xaxe'e xanee fia
kanda nuu-i.

12 Da'ya kuechi-da, kidava'a-da nuu mee-n,
chi xaxe'e Jesucristu, xa n-taxkanu ini Ianyuux
kuechi-n. 13 Sexa'nu, kidava'a-da nuu mee-n,
xaxe'e xa ka xini-n Jesucristu, Ia xa daa tuu an-
tecas xa kua'a ntdaa xa io. Sekuechi, kidava'a-r
nuu-n, chi fia n-ka xejoon-n xa kadatniu kui'na
anu-n.

Da'yva kuechi-da, n-kidava'a-da nuu mee-n,
xaxe'e xa ka xini-n Taa-ro Ianyuux. 14 Sexa'nu,
n-kidava'a-da nuu mee-n, xaxe'e xa ka xini-n Ia
xXa daa tuu antecas xa kua'a ntdaa xa io. Sekuechi,
n-kidava'a-r nuu-n, xaxe'e xa ka kundee ini-n xa
jandixa na'i ka-n Jesucristu. N-ka xejoon-n xa
kadatniu tnu'u Ianyuux anu-n, te xijan kuu xa
Natuka taxnuni kui'na anu-n.

15 Maxku juemani koio-n fiufiayiu, maxku jue-
mani koio-n xa io fiufiayiu. Nux Xemani iin fayiu
Aufayiu, te kuu xa fatu Xemani-i Taa-i IJanyuux.
16 Nux xemani iin fiayiu fiufiayiu, kukajan ini-i xa
ni'i-i ntdaa xa juini yiki kufiu-i, kukajan ini-i xa
ni'i-intdaa xande'a-i. Najuen tnu'u-imee-i, xaxe'e
ntdaa xa neva'a-i xi'in ntdaa xa kuu-i. Xa'a kuu
Xa fia juini Janyuux xa kada-ro. Xa'a kuu xa kida
fayiu fia ka juini xa kunduu-i xi'in Ianyuux. 17 Chi
vax ndi'i fiufiayiu ya'a, vax ndi'i ntdaa xa kukajan
ini fayiu. Ko fayiu ka kida xa juini Ianyuux, kutuu
va'a-i xi'in lanyuux kuia ma jin ndi'i.

Tnu'u ndaa xi'in tnu'u vete

18 Da'ya kuechi-da, x4 vax ndi'i ntdaa xa io. Xa
n-ka teku-n xa kixi i#in se danda'u fayiu. Ja'an-s
xa kida-s na n-kida Cristu, ko nini du'a ja'an-s, ki-
datniu-s Xxa danaa-s ntdaa xa n-kida Cristu. Kuu-s
anticristu. Te vitna du'a kuu. Xa n-ka kixee kue'e
anticristu. Xijan kuu xa xini-ro xa n-xee xa vax
ndi'i ntdaa xa io. 19 Se ka kuu anticristu, n-ka
dandoo fia'a-s mee-ro. Ko fia ndaa xa n-ka kun-
duu-s xi'in-ro, chi nux da n-kuu, dani ku kunduu-s
xi'in-ro nde vitna n-kuu. N-ka dandoo na'a-s, te
du'a n-ka dande'a fia'a-s xa ni iin-s fia n-ka kun-
duu-s xi'in-ro.

20 X4 n-taxi Jesucristu Espiritu Ianyuux nuu
mee-n, Xa kutnuni ini koio-n xa kuu xandaa.
21 Nadu kidava'a-da xaxe'e xa fia kutnuni ini-n xa
kuu xandaa, chi kidava'a-da xaxe'e xa ka kutnuni
ini-n xa kuu xandaa. Te ka kutnuni ini-n Xa tnu'u
vete fiatu kuu tnu'u ndaa.

22 ;Te jundu kuu se ja'an tnu'u vete? Kuu-s se
ja'an xa fia ndaa xa Jesus kuu Cristu, Ia n-tunda'a

Ianyuux. Se du'a ja'an, anticristu kuu-s. Natu

jandixa-s Ianyuux ni Da'ya Yii lanyuux. 23 n
Nayiu, nuxja'an-ixafajandixa-i Da'ya Yii lanyuux,
Xini-ro xa diuni fia jandixa-1 lanyuux. Ko inka
flayiu, nux ja'an-i xa jandixa-i Da'ya Yii lanyuux,
Xini-ro xa diuni jandixa-i [anyuux.

24Nde ki'na nuu xa n-ka teku-n tnu'u Jesucristu.
Jandixa na'i koio ka-n tnu'u jan. Nux jandixa
na'i koio ka-n tnu'u n-ka teku-n ki'ma nuu, du'a
kunduu na'i koio-n xi'in Da'ya Yii lanyuux, te
kunduu na'i koio-n xi'in Taa-ia Ianyuux. 25X3a
n-taxi Jesucristu tnu'u-ia xa du'a kutuu va'a-ro
Xi'in Ianyuux kuia ma jin ndi'.

26 Kidava'a-da nuu-n, xa kakune'e-da se ka juini
xa danda'u fia'a koio-s mee-n. 27 X4 n-taxi Je-
sucristu Espiritu Ianyuux nuu-n, te kidatniu-ia
anu-n. Xijan kuu xa fia ndofiu'u-n xa dakua'a
fia'a ni #in Nayiu. Dakua'a fia'a Espiritu ITanyuux
ntdaa xa ndofiu'u-n. Meni xandaa kuu xa dakua'a
Na'a-la, fiatu kuu tnu'u vete. X1]an kuu xa, nani

dakua'a fia'a-ia dani kunduu na'i koio-n xi'in-ia.
28 Da'ya kuechi-da, kunduu na'i koio ka-n xi'in

Jesucristu. Nux du'a kada koio-n, te du'a ma
yu'u-ro nuu-ia, te ma kujanuu-ro nuu-ia hora na
ndixi-ia. 29 Ka xini-n xa kida Jesucristu meni
xava'a. Diuni jini koio-n xa ntdaa fayiu ka kida
xava'a ka kuu-i da'ya lanyuux.

3

N-ka nduu-n da'ya Ianyuux
17ira, jnaka va'a xemani fia'a lanyuux mee-ro!
N-danani fia'a-ia da'ya-ia, te ndaa xa vitna kuu-ro
da'ya-ia. Xijan kuu xa, nani fia n-ka xini fayiu
Nufiayiu mee-ia, dani fiatu ka Xini fia'a-i mee-ro

tuku. 2 Nani mani-da, ku'a mani-da, vitna kuu-ro
da'ya Ianyuux, te ta dande'a ka-ia fiayiu fiufiayiu
ntdaa xa ku kuu-ro. Hora na ndixi Jesucristu,
te ku kuu mee-ro na kuu mee-ia. Hora ijan, jini
va'a-ro-ia. 3 Xndetu-ro xa ndixi Jesucristu, te xe-
joon-ro xa taxnuni-ia anu-ro. Meni xava'a kida
mee-ia, te in i#n Aayiu Xndetu mee-ia, juini-i xa
kada mee-i na kida mee-ia.

4 Hin fayiu, nux kida na'i-i kuechi, fiayiu xee
ini kuu-i. Natu jandixa-i tnu'u Ianyuux, te xi'in
tnu'u-ia tekuechi-ia-i. 5 Va'a xna'a-n xa n-kixi
Jesucristu fiufiayiu Xa dita-ia kuechi fiayiu. Nuncas
fia n-kida mee-ia ni iin kuechi. 6 #n fayiu, nux
kunduu na'i-i xi'in Jesucristu, du'a fia kida na'i-i
kuechi. &n fayiu, nux kida na'i-i kuechi, ta jini
ka-i Jesucristu, te ta kutnuni ini ka-i nax n-kida-ia
xaxe'e-i. 7 Da'ya kuechi-da, maxku juejoon koio-n
Xa danda'u fia'a ni i#in fayiu. Nux kida in fayiu
xava'a, kida-ind kida Jesucristu. Te na kuu mee-ia,
da kuu fiayiu jan. 8 Nux dani kida iin fiayiu kuechi,
kuu-i da'ya kui'na. Nde ki'na nuu n-kida kui'na
kuechi, te dani kida na'i-i nde vitna. Xijan kuu
xa n-kixi Da'ya Yii lanyuux fiufiayiu, Xa danaa-ia
ntdaa xa n-kida kui'na.

9 #in flayiu, nux kuu-i da'ya Ianyuux, ma kada
na'i-i kuechi, chi kuu-i da'ya Ianyuux. Na kua'a-i
xa kada ka-i kuechi, fia juini-i xa kada-i kuechi,
chi da'ya Ianyuux kuu-i. 10Du'a xini-ro jundu kuu
da'ya Ianyuux te jundu kuu da'ya kuima. Nux
fa kida iin fayiu xava'a, fatu kuu-i da'ya Ianyuux.
Nux fia Xemani-i fani-i ku'a-i, fiatu kuu-i da'ya
Ianyuux.

Najuemani tna'a-ro

11Xa'a kuu tnu'u x4 n-ka teku-n nde ki'na nuu.
Xa n-ka teku-n xa io xa juemani tna'a-ro. 12 Maxku
ku kuu mee-ro nd n-kuu taxa'nu tnetnu-ro, se n-xo
nani Cain. Da'ya kui'na n-kuu Cain, te n-xa'ni-s
Nani-s. Te, ¢nakuenda n-xa'ni-s fani-s? Chi xaxe'e xa
n-xo kida fiani-s xava'a, te n-xo kida mee-s xa u'u.

13 Nani-da ku'a-da, fiayiu fiufiayiu ma juemani
fia'a koio-i mee-n. 14 Antecas xa jandixa-ro Je-
sucristu, n-kuu-ro nd kuu ndiyi. Vitna, ndaa
xa ndito-ro. Xini-ro xa du'a kuu, chi xemani-ro
Nani-ro ku'a-ro. lin fayiu, nux fiatu Xemani-i fiani-i
ku'a-i, dani kuu-i ndiyi. 15 #n fiayiu, nux fia xe-
mani-i fani-i ku'a-i, kuu-i nd kuu iin fayiu xa'ni
ndiyi. Te Xxna'a-n xa in fayiu Xxa'ni ndiyi, flatu tuu
va'a-i xi'in Ianyuux. 16 N-dande'a fia'a Ianyuux
Xa xemani fia'a-ia mee-ro, hora n-xi'f Jesucristu
xaxe'e-ro. Te io xa kuu mee-ro tuku xaxe'e fani-ro
ku'a-ro, nux ndofiu'u xa du'a koo. 17 in fiayiu, nux
tuu va'a-i fiufiayiu, te Xini-i xa ndofiu'u fiani-i ku'a-i,
ko fia kundau ini-i-yi te fia xia'an-i xa ndofiu'u-i,
te, ¢nanda kuu xa ja'an-i xa xemani-i fiani-i ku'a-i?
Nux du'a kida-i, te fia ndaa xa xemani-i lanyuux.
18 Da'ya kuechi-da, na dande'a-ro fiani-ro ku'a-ro
xa ndaa xa Xxemani-ro-i. Va'a na ja'an-ro nuu-i, ko

diuni na chindee-ro-i. Du'a dande'a-ro-i xa ndaa
Xa Xxemani-ro-i.

Xaxe'e Jesucristu, fla ndoflu'u xa yu'u-ro nuu
Ianyuux

19 Nux du'a kida-ro, xini-ro xa ndaa xa kun-
duu-ro xi'in Jesucristu, te fia ndofiu'u xa yu'u-ro
nuu lanyuux. 20 Na'a Ianyuux ntdaa. Nux
tekuechifia'a anu-ro, ko ma yu'u-ro, chi xa n-ja'an

Ianyuux Xa nux xemani-ro fiani-ro ku'a-ro, du'a
kunduu-ro xi'in mee-ia. 21 Nani mani-da, ku'a
mani-da, nux fna tekuechi fia'a anu-ro, ia ndofiu'u
xa yu'u-ro nuu Ianyuux. 22 Ntdaa xa xijan-ro, te
taxi-ia, chi jandixa-ro tnu'u ta'u tniu-ia, te kida-ro
xatnaini-ia. 23Te xa'a kuuxan-ta'u tniufia'a-ia. Io
xa jandixa-ro Da'ya Yii-ia, Jesucristu, te io xa jue-
mani tna'a-ro, iin-ro xi'in inka-ro. Du'a n-ta'u tniu
fia'a-ia. 241in flayiu, nux kida-ixa ta'u tniu Ianyuux,
kunduu-i xi'in Ianyuux te kunduu Ianyuux xi'in
mee-i. Xa n-taxilanyuux EspirituIi, te kida Espiritu
[i xa na'a-ro xa kunduu Ianyuux xi'in-ro.

4

Esplritu Ianyuux xi'in se kuu anticristu

1 Nani mani-da, ku'a mani-da, maxku jandixa
koio-n dava'a nga fayiu ja'an xa kachitnu'u-i tnu'u
Ianyuux. Kototnuni-n-yi, nux ndaa xaja'an-itnu'u
[anyuux, a nuxja'an-i tnu'u kui'na. Chi fiufiayiu, io
kue'e fiayiu ka ja'an xa xian tnu'u-i tnu'u Ianyuux
nuu fayiu, ko fia ndaa. 2 #in fayiu, nux jandixa-i xa
Jesus kuu Cristu, Ia kuu Da'ya Yii [anyuux, te diuni
jandixa-i xa kuu-ia Se kuu fiani tna'a xi'in fayiu,
te xandaa kuu xa ka kachitnu'u-i tnu'u Ianyuux.
Du'a kutnuni ini-n xa n-tunda'a Espiritu lanyuux
mee-i. 3 #n fiayiu, nux fiatu jandixa-i xa Jesus kuu
Da'ya Yii lanyuux te diuni kuu-ia Se kuu fiani tna'a
xi'in fiayiu, kutnuni ini-n xa fiatu kachitnu'u-i tnu'u
Ianyuux, kutnuni ini-n xXa ja'an-i tnu'u se kuu
anticristu. Xa n-ka teku-n xa kixi se kuu anticristu,
te vitna tuu-s fiufiayiu.

4Da'ya kuechi-da, mee-n ka kuu da'ya Ianyuux,
te xijan kuu xa ndaku ka mee-n dada se ijan. Tax-
nuni Ianyuux anu mee-n, te taxnuni kui'na anu
mee-s. Ko kue'e kunxa'nu kaIanyuux dada kui'na.
Xijan kuu xa unu ndaku ka mee-n dada mee-s. 5Se
ijjan, ka kuu-s se fiufiayiu. Xijan kuu xa, tnu'u ka
ja'an-s kuu tnu'u ka jandixa fiayiu fiufiayiu, te ka
xeka va'a fiayiu fiufiayiu tnu'u-s. 6 Ko mee-ro, ka
kuu-ro da'ya Ianyuux. Nayiu Xini lanyuux, ka xeka
va'a-i tnu'u-ro. Nayiu fia ka kuu da'ya Ianyuux, fia
chinuu-itnu'u-ro. Nux xeka va'a iin fayiu tnu'u-ro,
te xini-ro xa taxnuni Espiritu lanyuux anu-i. Nux
Natu chinuuiin fayiu tnu'u-ro, te Xini-ro xa taxnuni
se kuu anticristu anu-i. n kuu xandaa, ko inka
kuu xa fia ndaa.

Ianyuux kuu Ia xemani ntdaa fiayiu

7 Nani mani-da, ku'a mani-da, na juemani
tna'a-ro, chi nux xemani tna'a-ro, kutnuni ini-ro
xa taxnuni lanyuux anu-ro. Nux Xemani #n
Nayiu fNani-ro ku'a-ro, kuu-i da'ya Ianyuux te xini-i
Ianyuux. 8 Nux fiatu Xemani iin flayiu inka fayiu,
ta jini ka-1 Ianyuux, chi Ianyuux kuu Ia xemani
ntdaa fayiu. ° Hora n-tunda'a Ianyuux Da'ya
Yii-ia fiufiayiu, n-dande'a fia'a-ia mee-ro xa xemani
fia'a-ia. Idini Da'ya Yii Ianyuux io. 10 Xaxe'e
xa jandixa-ro mee-ia, Xtuu va'a-ro xi'in lanyuux.
Xaxe'e Da'ya Yii-ia, xemani Ianyuux fiayiu. Juini
Na n-ka xemani mee-ro mee-ia, ko n-xemani fia'a
mee-ia mee-ro. N-tunda'a-ia Da'ya Yii-ia fiufiayiu,
xa chiya'u-ia kuechi-ro, na n-xi'i-ia nuu curuxi.

11 Nani mani-da, ku'a mani-da, nux du'a
n-xemani fia'a lanyuux mee-ro, diuni io xa

juemani tna'a mee-ro. 12 Nuncas fia n-xini ni in
Nayiu Xi'in nuu-i lanyuux. Ko nux xemani tna'a-ro,
du'a xini-ro xa tuu Ianyuux xi'in-ro te kida-ia xa
xemani-ro mee-ia xi'in ﬁayiu 13 Du'a kutnuni

ini-ro xa kunduu mee-ro Xi'in mee-ia te kunduu
mee-ia xi'in mee-ro, chi x4 n-taxi-ia Espiritu

mee-ia. 14 Xi'in nuu mee-da, n-ka xini-da Da'ya Yii
Ianyuux. Ka ja'an ndaa-da xa n-tunda'a Ianyuux
Da'ya Yii-ia fiufiayiu, Xa dakaku-ia fiayiu fiufiayiu,
xa ma kuu koio-i xi'in kuechi-i. 15 #in fayiu, nux
jandixa-i xa Jesus kuu Da'ya Yii lanyuux, du'a
kunduu Ianyuux xi'in mee-i, te kunduu mee-i
Xi'in lanyuux.

16 Du'a kutnuni ini-ro xa xemani fia'a lanyuux
mee-ro. Te du'a jandixa-ro xa Xemani fa'a-ia
mee-ro. lanyuux kuu Ia xemani fiayiu. Nux xe-
mani in fayiu [anyuux xi'in fiayiu, kunduu mee-i
xi'in Ianyuux, te kunduu Ianyuux xi'in mee-i.
17 Du'a kida Ianyuux xa xemani-ro mee-ia. Te
ma yu'u-ro nuu Jesucristu, na ndixi-ia xa ndadan-
daa-ia ntdaa xa io. Chijuini dani tuu-ro fiufiayiu,
ko na kuu mee-ia da ka kuu mee-ro tuku. 18 Natu
yu'u-ro nuu Ianyuux, chi kutnuni ini-ro xa xe-
mani fia'a-ia mee-ro. Nux yu'u in fayiu nuu
Ianyuux, kuu xa ndetu-i xa kada u'u fia'a lanyuux
mee-i. Nux yu'u-i nuu Ianyuux, kuu xaxe'e xa ta
kutnuni ini ka-i xa xemani Ianyuux mee-i, te ta
xee ka-i xa juemani mee-i Janyuux.

19 Xemani-ro Ianyuux, xaxe'e xa n-xemani fia'a
Ianyuux mee-ro ki'na nuu. 20 #in fiayiu, nux ja'an-i
xa xemani-i lanyuux, ko xini u'u-i fiani-i ku'a-i,
kuu-i #in fayiu ja'an tnu'u vete. Nux nde'a-i fiani-i
ku'a-i, te flatu Xemani-i-yi, ¢janda kua'a-i xa jue-

mani-i Ianyuux, Ia fia nde'a-i? 21 Te xa'a kuu
tnu'u n-ta'u tniu Ianyuux. Nux Xemani iin fHayiu
Ianyuux, io Xa juemani-i fiani-i ku'a-i tuku.

S

Ndaku ka mee-ro dada xa io fiufiayiu

1 Hin fayiu, nux jandixa-i xa Jesus kuu Cristu,
kuu-i da'ya Ianyuux te xemani-i Taa-1 lanyuux.
Te nux xemani-i lanyuux, diuni xemani-i da'ya
[anyuux. 2 Nux xemani-ro lanyuux te jandixa-ro
tnu'u ta'u tniu-ia, na'a-ro xa xemani-ro da'ya-ia
tuku. 3 Nux xemani-ro Ianyuux, io xa jandixa-ro
tnu'u ta'u tniu-ia. Te fatu vee xa kada-ro xa juini
mee-ia, chi taxnuni mee-ia anu-ro. 4 Hn Afayiu,
nux kuu-i da'ya Ianyuux, du'a ndaku ka mee-i
dada xa io fiufiayiu. Jandixa-ro xa Jesus kuu Cristu.
Xaxe'e xa'a, ndaku ka mee-ro dada xa io fufiayiu.
5 Nayiu jandixa xa Jesds kuu Da'ya Yi Ianyuux,
mee-i ndaku ka dada dava'a nga xa io fiufiayiu.

Xaja'an ndaa xaxe'e Da'ya Yii lanyuux

6 Na n-kixi Jesucristu fiufiayiu, n-ya'a-ia nuu
ndute te n-ya'a-ia nuu nifii. Kuu na kuu xa
n-kixi-ia xi'in ndute xi'in nifii. N-ya'a-ia nuu ndute
hora n-dajuendute fia'a Sua, te n-xatu nifii hora
n-xi'i-ia xaxe'e-ro. Ja'an ndaa Espiritu Ianyuux
xa du'a n-kuu, chi xandaa kuu Espiritu Ianyuux.
7 Andiu io uni xa ja'an ndaa xaxe'e Jesucristu:
Taa-ro Ianyuux, xi'in Ia nani Tnu'u lanyuux,
xi'in Espiritu Ianyuux. Te idini lanyuux kuu-ia,
ndruni-ia. & Te fiufiayiu ya'a io uni xa ja'an ndaa
xaxe'e Jesucristu: Espiritu Ianyuux, xi'in ndute
nuu n-ya'a Jesucristu, xi'in nifii Jesucristu n-xatu.

Te iin nuu ka ja'an ndaa ndruni xa'a. 9 Nux iin
nuu ka ja'an ndaa uu seyi, te io xa jandixa-ro
xa ka ja'an-s. Ko yo ya'u ka xa ja'an ndaa
Ianyuux, chi ja'an ndaa lanyuux xaxe'e Da'ya
Yii-ia. 10 #in fiayiu, nux jandixa-i Da'ya Yii lanyuux,
te ja'an ndaa Espiritu Ianyuux anu-i xaxe'e xa'a.
Te iin fayiu, nux fatu jandixa-i Xa ja'an lanyuux,
du'a ja'an-i xa ja'an Ianyuux tnu'u vete, chi fia
jandixa-i xa n-ja'an ndaa Ianyuux xaxe'e Da'ya
Yii-ia. 11 N-ja'an ndaa Ianyuux xa n-kida Jesucristu
xa kutuu va'a mee-ro xi'in mee-ia kuia ma jin ndi'i.
N-ja'an ndaa-ia xa du'a koo xaxe'e xa n-xi'i Da'ya
Yii-ia xaxe'e-ro. 12 Nux jandixa iin fiayiu Da'ya Yii
Ianyuux, tuu va'a-i xi'in Ianyuux, vitna xi'in nde
kuia ma jin ndi'i. Ko nux fia jandixa iin fiayiu Da'ya
Yii Janyuux, ma kutuu va'a-i xi'in Ianyuux.

fnkaio xajan do'o fia'a-da

13 Kidava'a-da carta ya'a nuu mee-n ka kuu
Nayiu ka jandixa Da'ya Yii lanyuux. Kidava'a-da
nuu-n, xa kutnuni ini koio-n xa kutuu va'a koio-n
Xi'in Ianyuux kuia ma jin ndi'.

14 Kua'a-ro xa koo-ro confianza nuu Ianyuux.
Nux kajan-ro iin xa ndofiu'u-ro xa kada-ro xa juini
mee-ia, na'a-ro xa ninifia'a-ia. 15 Te nux na'a-ro xa
nini fia'a-ia, dava'a nga xa xijan-ro nuu-ia, diuni
na'a-ro xa xa n-taxi-ia xa n-xijan-ro.

16 Nux xini i#in fiayiu xa kida fiani-i ku'a-i kuechi,
io xa kajan ta'u-i xaxe'e fiani-i ku'a-i. Io iin kuechi,
xa nux na kada-ro kuechi jan, te io xa kuu-ro
xi'in kuechi-ro. Natu ja'an-da xa io xa kajan
ta'u-n xaxe'e fiani-n ku'a-n kida kuechi ya'a. Ko
io nga kuechi, xa nux na kada-ro kuechi jan, te

ma kuu-ro xi'in kuechi-ro. Nux du'a klda Nani-n
ku'a-n, te io xa kajan ta'u koio-n xaxe'e-i, te kada

Ianyuux xa kutuu va'a-i xi'in-ia. 17 Ntdaa xa fia

kuu xava'a kuu kuechi. Ko io kuechi ma kada xa
kuu-ro nux kida-ro kuechi jan.

18 Na'a-ro xa iin flayiu, nux kuu-i da'ya lanyuux,
ma koo xa dani kada ka-i kuechi. Chineva'a Da'ya
Yiilanyuux mee-i, te du'a ma kua'a kui'na xa kada-
juexa fia'a-i xa kada fiayiu jan kuechi. 19 Na'a-ro xa
n-ka nduu-ro da'ya Ianyuux. Te na'a-ro xa xejoon
Nayiu fiuflayiu Xa taxnuni kui'na anu-i.

20 Na'a-ro xa n-kixi Da'ya Yii l[anyuux fiufiayiu.
Na'a-ro xa n-kida-ia xa kutnuni ini-ro jundu
kuu-ia, n-kida-ia xa jini-ro Ianyuux Ndaa. Kun-
duu-ro xi'in Ianyuux Ndaa, chi kunduu-ro xi'in
Da'ya Yii-ia, Jesucristu. Ianyuux Ndaa kuu-ia, te
kida-ia xa kutuu va'a mee-ro, Xi'in mee-ia kuia ma
jin ndi'i. 21 Da'ya kuechi-da, koo koio-n cuedado.
Maxku jandixa-n santu kidava'a nda'a se fiufiayiu.
Kunduu na'i koio ka-n xi'in Jesucristu, Da'ya Yii
Ianyuux Ndito. Du'a na koo.

